ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
1. Իրավական ակտի անհրաժեշտությունը (նպատակը)

Որոշման նախագծի ընդունման անհրաժեշտությունը պայմանավորված է «Մարդասիրական օգնության հանրապետական կնտրոն» ՊՈԱԿ-ում 1988 թվականից մինչ օրս կուտակված ժամկետանց դեղերի ոչնչացման անհրաժեշտությամբ:
2. Ընթացիկ իրավիճակը և խնդիրները
1988թ-ից սկսված, մինչ այժմ ՀՀ ԱՆ ՄՕՀԿ ՊՈԱԿ- ում  կուտակվել են  ժամկետանց դեղեր և բժշկական նշանակության ապրանքներ, որոնք պահպանվում են կազմակերպության պահեստային տարածքում  և դրա հարակից հողամասում տեղակայված երկաթե կոնտեյներներում: Ընդհանուր ծավալը կազմում է մոտ 300խմ: Դեղերը  ունեն տարբեր քիմիական բաղադրության, ֆիզիկական վիճակ, դեղաձև, դեղաչափ, փաթեթավորում և այլն, սակայն պահվում են նույն պահպանման պայմաններում` հնարավորությունների բացակայության պատճառով: Տարիներ շարունակ ենթարկվել են եղանակային տարբեր ազդեցությունների /արև, անձրև, ցուրտ, շոգ և այլն/, իսկ մի մասն էլ գտնվում է ընդհանուր օգտագործման տարածքներում` աշխատակիցների հավանական շփման հնարավորությամբ: Դրանց առկայությունը կազմակերպությունում դժվարացնում է տարածքների արդյունավետ և նպատակային օգտագործումը, պահանջում է հավելյալ ուշադրություն և աշխատանք: Այս իրավիճակում /ոչ պատշաճ պահպանման պայման, եղանակային ազդեցություն, և այլն/  ժամկետանց դեղերի պահպանումը կազմակերպությունում հղի է տարատեսակ վտանգներով աշխատակիցների առողջական, ընդհանուր բնապահպանական հարցերում, ինչպես նաև հնարավորություն է առաջացնում հավանական անցանկալի աշխատանքային բացթողումների` անկանխատեսելի հետևանքներով: Անհրաժեշտություն կա Ժամկետանց դեղերի  հրատապ ոչնչացման:

3. Կարգավորման նպատակը և բնույթը
«Մարդասիրական օգնության հանրապետական կնտրոն» ՊՈԱԿ-ի տարածքը ազատել շուրջ 300խմ ժամկետանց դեղերից և ապահովել դրանց անվտանգ ոչնչացումը

4. Տվյալ բնագավառում իրականացվող քաղաքականությունը

ՀՀ առողջապահության նախարարության կողմից իրականացվում է Հայաստանի Հանրապետությունում բժշկական օգնություն և սպասարկում իրականացնող կազմակերպություններում, իրենց գործունեության ընթացքում կուտակած ժամկետանց դեղերի անվտանգ ոչնչացման նպատակային ծրագիր

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ առողջապահության նախարարության աշխատակազմի ֆինանսատնտեսագիտական վարչության և դեղերի և դեղագործական տեխնոլոգիաների բաժնի կողմից:

6. Ակնկալվող արդյունքը

Որոշման նախագծի ընդունմա դեպքում ակնկալվում է 1988 թվականից կուտակված դեղերի անվտանգ ոչնչացում, շուրջ 300խմ պահեստային տարածքի ազատում և հետագա բնապահպանական հիմնախնդիրներից խուսափում:
